
Nodiadau Canllaw – Gwobr Busnes y flwyddyn Rhondda Cynon Taf

Does dim ffurflen gais ar gyfer y wobr yma. I gyflwyno cais, anfonwch lythyr sy’n nodi pam y dylai’r sawl rydych chi’n ei enwebu ennill Gwobr Busnes y flwyddyn Rhondda Cynon Taf. Dyma nodiadau canllaw i’r broses cyflwyno cais.

Noder, mae modd i aelodau o Banel y Beirniaid ar gyfer gwobrau busnes eraill Rhondda Cynon Taf gyflwyno ymgeiswyr ar gyfer gwobr Busnes y Flwyddyn.

Ar gyfer pwy mae’r wobr yma?

Enillydd y wobr yma fydd busnes Rhondda Cynon Taf mae’i berfformiad wedi bod yn arbennig o dda.
Mae’n hanfodol bod eich cais yn dangos eich bod chi’n deall eich maes yn dda iawn, eich bod chi wedi creu swyddi, eich bod chi’n bwriadu creu rhagor o swyddi yn y dyfodol yn ogystal ag ehangu’ch busnes.  Bydd rhaid dangos perfformiad eich busnes ym maes marchnata. Byddwn ni hefyd yn ystyried eich ymrwymiad i uwch dechnoleg ac i barhau i weithredu o Rondda Cynon Taf. 

Oes hawl gyda fi i gyflwyno cais?

Dyma wobr ar gyfer busnes sy’n gweithredu, yn bennaf, ym Mwrdeistref Sirol Rhondda Cynon Taf. Does dim hawl gyda changhennau neu swyddfeydd eraill y busnes y tu allan i’r Fwrdeistref Sirol i gyflwyno cais. Yn achos busnes sy’n rhan o grŵp, bydd rhaid bod ei brif swyddfa yn y Fwrdeistref Sirol.
Fe ddylai'r busnes fod wedi bod yn masnachu am o leiaf  18 mis erbyn y dyddiad cau, sef 31 Ionawr 2010.
Llenwch bob adran yn ôl yr angen, gan ofalu’ch bod chi wedi darllen y cwestiynau’n ofalus cyn eu hateb.

Y broses beirniadu

Rydyn ni am ichi fwynhau cymryd rhan yn y gystadleuaeth felly mae’r broses yma mor anffurfiol a syml â phosibl.
Bydd panel bach o feirniaid yn asesu’r ceisiadau ac yn eu plith fydd cynrychiolydd o noddwr y categori a swyddogion Carfan Cymorth i Fusnesau Rhondda Cynon Taf. 

Rhaid i bob cais ddod i law erbyn 5pm, 31 Ionawr 2010.

Unwaith bod y ceisiadau wedi’u derbyn, bydd y beirniaid yn tynnu rhestr fer o’r busnesau i’w cynnwys yn y rownd derfynol.
Bydd y Beirniaid wedyn yn ymweld â safleoedd y busnesau yma er mwyn dod i benderfyniad.  Bydd yr ymweliadau yma mor anffurfiol â phosibl. 

Y Beirniaid sydd â’r gair olaf, felly fyddwn ni ddim yn ateb i unrhyw ohebiaeth.

Bydd enillydd y wobr yn cael ei gyhoeddi yn ystod ein hachlysur Mawreddog -Cinio a Dawns – i’w gynnal yng Ngwesty’r Parc Treftadaeth, 5ed Mawrth 2010. 
Bydd pawb sydd wedi’i ddewis ar gyfer y rownd derfynol yn cael tocyn am ddim i’r Seremoni.

Cystadlu

Mae hawl gyda busnes i enwebu’i hunan neu i enwebu busnes arall. Mae rhaid i’r sawl sy’n enwebu’r busnes ofalu ei fod yn ymwybodol o’r enwebiad. Un enwebiad ar gyfer pob busnes yn unig. Does dim hawl gyda noddwr y wobr i roi cymorth ichi gyda’ch cais na chyflwyno’ch cais ar eich rhan.

Fyddwn ni ddim yn derbyn ceisiadau oddi wrth noddwyr categorïau nac ar eu rhan, na derbyn ceisiadau oddi wrth unrhyw gorff sy’n is-gorff sy’n eiddo, yn rhannol neu’n gyfan gwbl, i’r noddwr neu Gyngor Bwrdeistref Sirol Rhondda Cynon Taf. 
Dylai ceisiadau fod yn gryno ond yn cynnwys digon o wybodaeth er mwyn caniatáu i’r Beirniaid ddeall yn llwyr hanes y corff sy’n destun y cais. Mae meini prawf y bydd y Beirniaid yn eu defnyddio i asesu’ch cais i’w gweld yn y ffurflen gais yma. Bydden ni’n hapus i dderbyn unrhyw wybodaeth ychwanegol sy’n berthnasol i’r wybodaeth rydyn ni wedi gofyn amdani yn y ffurflen yma, pe baech chi’n dymuno gwneud hynny. Fodd bynnag, does dim modd inni roi’ch cais yn ôl ichi.
Yn achos y busnesau wedi’u dewis ar gyfer y rownd derfynol, byddwn ni’n cysylltu â chi i drefnu i’r Beirniaid ymweld â chi ar adeg sy’n gyfleus i’r ddwy ochr. Wedi cyrraedd y cam hwnnw, bydd gofyn ichi gyflwyno copïau o ddogfennau ychwanegol sydd yn gefn i’r datganiadau sydd wedi’u gwneud yn ystod y broses cyflwyno cais. 

Dylai’r ymgeiswyr nodi y byddwn ni’n gweithio’n galed i ofalu bod y broses cyflwyno cais yn hwyl yn lle bod yn un drwm er ein bod ni wedi gofyn am dystiolaeth am rai o’r datganiadau.
Ar ôl dod i ben â’ch cais, mae croeso ichi’i gyflwyno trwy’r post i: Clwb Byd Busnes Rhondda Cynon Taf, Llawr 5, Tŷ Pennant, Catherine Street, Pontypridd, CF36 2TB neu arbed eich ffeil Word a’i anfon trwy e-bost i businessclub@rhondda-cynon-taf.gov.uk 
Bydd y dyddiad olaf ar gyfer ceisiadau 5pm, 31 Ionawr 2010. Fyddwn ni ddim yn derbyn ceisiadau wedi'r dyddiad cau yma.
Cyffredinol

Bydd yr holl wybodaeth wedi’i nodi yn rhan o’r cais yma’n cael ei thrin yn gyfrinachol a fydd neb, ac eithrio’r Beirniaid a’u hymgynghorwyr, yn cael ei gweld heb inni ofyn ichi ymlaen llaw er mwyn cael eich caniatâd.
Yn achos y busnesau sy’n cyrraedd rownd derfynol Gwobr Busnes y Flwyddyn Rhondda Cynon Taf, hoffen ni drefnu i’ch cais fod yn rhan o Wobrau Business in Wales Awards 2010 y Western Mail. 
Os ydych chi yn y rownd derfynol a hoffech chi inni gyflwyno’ch cais i’r Western Mail, mae rhaid ichi nodi isod eich bod chi’n fodlon inni wneud hynny. 

Unwaith ein bod ni wedi cyflwyno eich cais ar gyfer Gwobrau Business in Wales Awards 2010 y Western Mail, fydd Cyngor Bwrdeistref Sirol Rhondda Cynon Taf ddim yn gyfrifol am eich cais mwyach.

Fydd Cyngor Bwrdeistref Sirol Rhondda Cynon Taf, y noddwyr, eu hymgynghorwyr na’u gweithwyr ddim yn gyfrifol am ddiogelu gwybodaeth unwaith ei bod wedi’i rhoi i fudiadau eraill.
Dylai ymgeiswyr gael patent, neu fesur tebyg, ar gyfer unrhyw syniad arloesol.

Fydd Cyngor Bwrdeistref Sirol Rhondda Cynon Taf, y noddwyr, eu hymgynghorwyr na’u gweithwyr ddim yn derbyn unrhyw gyfrifioldeb am unrhyw hawliadau sy’n gysylltiedig â cheisiadau i’r cynllun. 

Yr ymgeiswyr sy’n gyfrifol am sicrhau bod eu ceisiadau’n cydymffurfio â deddfwriaeth Iechyd a Diogelwch a deddfau perthnasol eraill gan gynnwys ymweliadau â’u safleoedd.

-----------------------------------------------------------------------------------------------------------

Datganiad – caniatâd i gystadlu am Wobrau Business in Wales 2010 y Western Mail 

Rydw i’n cadarnhau bod (nodwch enw cwmni cofrestredig, ‘y cwmni’ cyn hyn) ___________________________________________wedi fy mhenodi yn llofnodwr sydd â hawl i ryddhau data’r busnes ar ei ran. 
O dorri fy enw a nodi’r dyddiad isod, rydw i’n cydnabod fy mod i, ar ran ‘y cwmni’ yn caniatáu i’r wybodaeth wedi’i nodi ar y ffurflen gais yma gael ei chyflwyno ar gyfer Gwobrau Business in Wales y Western Mail.

	Dyddiad
	
	

	
	
	
	

	Enw (llythrennau bras)
	
	Ar ran (Enw Cwmni Cofrestredig)
	


Pe bai’r ‘cwmni’ ddim yn cyrraedd y rownd derfynol neu rydych chi heb lofnodi’r datganiad uchod, fyddwn ni ddim yn cyflwyno’ch cais am Wobrau Business in Wales 2010 y Western Mail.

Er y bydd y rhan fwyaf o’r gwaith wedi’i wneud yn barod, efallai y bydd angen ychwanegu rhagor o fanylion at eich cais cyn ei gyflwyno am Wobrau Business in Wales 2010 y Western Mail.

Os ydych chi’n anfon eich cais aton ni trwy e-bost a hoffech chi iddo gael ei ystyried ar gyfer Gwobrau Business in Wales 2010 y Western Mail, mae rhaid ichi lofnodi’r datganiad, nodi’ch enw arno mewn llythrennau bras a nodi’r dyddiad ac anfon copi caled i: Clwb Byd Busnes Rhondda Cynon Taf, Llawr 5 ,Tŷ Pennant, Catherine Street, Pontypridd CF37 2TB.

